
Ungdomsrådet  

Kommunedirektøren si innstilling:
Saka blir lagt fram utan innstilling. 

Saksgang:
Saka går til dei tre medverknadsråda for uttale.
Eventuelle merknadar vil bli vurdert og lagt fram for planutvalet til 2. gongs 
behandling/sluttbehandling.

Samandrag:
Planutvalet vedtok i møte 24.6.2026 å legge forslaget til detaljregulering ut på høyring.

Formålet med reguleringa er å legge til rette for næringsverksemder, lager- og 
logistikkfunksjonar, samt tilhøyrande kontorareal og parkering. Ikkje detaljhandel.

Merknadsfristen er sett til 14.9.2026.

 

 

Saksopplysningar:
Planforslaget legg til rette for ei utviding på omlag 79,6 dekar av eksisterande 
næringsområde på Digerneset. Ein dekar tilsvarar tusen kvadratmeter.
I gjeldande kommunedelplan for Skodje, er området avsatt til næringsformål, og 
planforslaget er i hovudsak i tråd med overordna plan.



Det blir lagt opp til fleire næringsbygg med krav om utforming og plassering som harmonerar 
med eksisterande bygg i næringsområdet. Det blir samstundes regulert inn samanhengande 
gang- og sykkelveg gjennom det nye planområdet, med tilknyting til eksisterande gang- og 
sykkelvegnett og kollektivterminal. Planforslaget gir grunnlag for vidare utvikling av 
Digerneset som næringsområde og regionalt knutepunkt.

Det er utarbeida planprogram og konsekvensutgreing for temaene naturmangfald, helse og 
klimagassutslipp. Utgreiingane viser at planen vil gi negative konsekvensar særleg knytt til 
terrenginngrep, tap av myrareal og inngrep i natur. Avbøtande tiltak er foreslått gjennom 
vegetasjonssoner, omsynssone for vern av naturmiljø, krav til overvasshandtering og 
bestemmelse om støy, støv og lys. Det er lagt vekt på å avgrense ulemper i anleggs- og 
driftsfasen for nærliggende bustadar og fritidsbusetnad.

 

Vedlagt ligg nokre av dokumenta til høyringa. Komplett materiale finn de på heimesida til 
Ålesund kommune: Offentleg ettersyn - Detaljregulering for Digerneset Næringspark aust - 
gbnr. 531/176 og 100 mfl. - Ålesund kommune

Under her ser ein korleis utvidinga er tenkt. For meir utgreiiande opplysningar, sjå 
saksbehandlar sitt saksframlegg til planutvalet, som ligg som vedlegg 2.

 

https://alesund.kommune.no/aktuelt/kunngjeringar-og-hoyringar/kunngjering-av-areal-og-reguleringsplanar/offentleg-ettersyn-detaljregulering-for-digerneset-naringspark-aust-gbnr-531-176-og-100-mfl.72796.aspx
https://alesund.kommune.no/aktuelt/kunngjeringar-og-hoyringar/kunngjering-av-areal-og-reguleringsplanar/offentleg-ettersyn-detaljregulering-for-digerneset-naringspark-aust-gbnr-531-176-og-100-mfl.72796.aspx


 

 

Jon Steven Hasseldal
kommunedirektør

